
IZVJEŠTAJ SA SJEDNICE VISOKOG SUDSKOG I
TUŽILAČKOG VIJEĆA BIH
održane 24. i 25. septembra 2025. godine

Usvajanje zapisnika sa sjednice Vijeća održane 3. i 4. septembra 2025. godine.
· Vijeće je usvojilo zapisnik sa sjednice Vijeća, održane 3. i 4. septembra 2025. godine.

Informacija o realizaciji zaključaka sa sjednice Vijeća održane 3. i 4. septembra 2025. godine
· Vijeće je primilo k znanju informaciju o realizaciji zaključaka sa sjednice Vijeća održane 3. i 4. septembra 2025. godine.
Informacija – aktivnosti predsjednika VSTV-a BiH
· Vijeće je primilo k znanju prezentovanu informaciju o aktivnostima predsjednika VSTV-a BiH.   
Informacija o dopisu Federalnog ministarstva pravde FBiH
· Vijeće je primilo k znanju inicijativu Federalnog ministarstva pravde.

· Vijeće će dostaviti odgovor Federalnom ministarstvu pravde u kojem se izražava stav da VSTV BiH pruža podršku inicijativi Federalnog ministarstva pravde i odaziva se zajedničkom radu u pogledu izmjena zakonodavnog pravnog okvira u parničnom postupku.

· VSTV BiH predlaže da predstavnici koji će učestvovati u ovoj aktivnosti i sarađivati sa Federalnim ministarstvom pravde budu: potpredsjednica Vijeća, Sanela Gorušanović-Butigan, član Vijeća, dr. Davor Martinović i šef Kabineta predsjednika VSTV-a BiH, Demirel Delić.  

· VSTV BiH donosi zaključak da se putem Stalne komisije za legislativu, a potom i na sjednici VSTV BiH, osim ovih pitanja koja su ukazana dopisom Federalnog ministarstva pravde razmotre i pitanja koja je Vijeće uočilo prethodno da je potrebno izmijeniti, a koja su u prilogu materijala za razmatranje predmetne tačke dnevnog reda.

Informacija o sastanku sa predstavnicima Ministarstva pravde BiH
· Vijeće je primilo k znanju prezentovanu informaciju o sastanku sa predstavnicima Ministarstva pravde BiH.
Prvi polugodišnji izvještaj o realizaciji mjera iz Reformskog programa VSTV-a BiH za 2025. godinu
· Vijeće je usvojilo prezentovani Prvi polugodišnji izvještaj o provođenju Reformskog programa VSTV-a BiH za 2025. godinu.

· Vijeće je zadužilo relevantne stalne komisije i odjele koji im pružaju podršku da na prvom narednom sastanku detaljno razmotre mjere za čije provođenje su odgovorni i po potrebi poduzmu korektivne mjere kako bi do kraja godine bile provedene sve aktivnosti za čije provođenje ne postoje objektivne zapreke te postigli planirani rezultati u pogledu svih relevantnih pokazatelja.

· Vijeće je zadužilo odjele koji pružaju podršku stalnim komisijama da Odjelu za evropske integracije i strateško planiranje dostave detaljnu informaciju sa ovih sastanaka o nalazima stalnih komisija, koji se odnose na ovaj izvještaj, i eventualnim korektivnim mjerama koje se planiraju poduzeti.

· Vijeće je zadužilo Odjel za evropske integracije i strateško planiranje da pripremi integralni dokument koji će sadržavati informacije i nalaze sa sastanaka stalnih komisija, te isti dostavi Radnoj grupi VSTV-a BiH i rukovodstvu Sekretarijata VSTV-a BiH radi poduzimanja eventualno potrebnih koraka.

Objava izvještaja o imovini i interesima članova Vijeća koji nisu sudije i tužioci
· Tačka skinuta sa prijedloga dnevnog reda.
Informacija o dostavljenim izvještajima o imovini i interesima za 2023. i 2024. godinu i aktivnostima Odjela za provođenje postupka po izvještajima
· Vijeće je primilo k znanju informaciju o dostavljenim izvještajima o imovini i interesima za 2023. i 2024. godinu i aktivnostima Odjela za provođenje postupka po izvještajima.
Informacija o dostavljenim sudskim i tužilačkim odlukama o završetku predmeta zbog nastupanja zastare krivičnog ili prekršajnog gonjenja za period 01.01.- 30.06.2025. godine
· Vijeće je primilo k znanju informaciju prezentovanu u materijalima za raspravljanje i odlučivanje o predmetnom pitanju.

· Vijeće konstatuje da je u prvom polugodištu 2025. godine došlo do značajnog povećanja broja prekršajnih predmeta u Općinskom sudu u Sarajevu, koji su iskazani završenim usljed nastupanja zastarjelosti pokretanja i vođenja prekršajnog postupka i to prije svega u oblasti prekršajnih predmeta koji se vode zbog počinjenja prekršaja na području Kantona Sarajevo propisanih Zakonom o osnovama sigurnosti saobraćaja na putevima u BiH.  

· Zadužuje se Odjel za pravosudnu analitiku i izvještavanje da se obrati Općinskom sudu u Sarajevu i da, po potrebi, u ovu aktivnost uključi i druge organizacione jedinice u Sekreterijatu VSTV-a BiH u cilju prikupljanja informacija o mjerama koje je taj sud eventualno preduzeo ili ih namjerava preduzeti u cilju smanjenja broja prekršajnih predmeta koji se iskazuju završenim zbog nastupanja zastarjelosti za pokretanje i vođenje postupka za prekršaje koji su propisani Zakonom o osnovama sigurnosti saobraćaja na putevima u BiH.

Informacija o predmetima visokog nivoa korupcije i organizovanog kriminala – presjek stanja sa danom 30.06.2025. godine
· Vijeće je primilo k znanju informaciju o predmetima visokog nivoa korupcije i organizovanog kriminala – presjek stanja na dan 30.06.2025. godine.

· Konstatuje se da će Posebni odjel za suzbijanje korupcije, organizovanog i međukantonalnog kriminala Federalnog tužilaštva Federacije Bosne i Hercegovine biti uključen u proces izvještavanja od 31.12.2025. godine (odnosno od 15. kruga izvještavanja), kao i da će se Posebnom odjelu ovog tužilaštva prethodno dostaviti tabele sa podacima o predmetima, za koje su kantonalna tužilaštva naznačila u 14. krugu izvještavanja da su do 30.06.2025. godine delegirani na nadležnost Posebnom odjelu.
Zahtjev za povećanje sistematizovanog broja sudija u Općinskom sudu u Gračanici – donošenje odluke
· Vijeće je donijelo odluku o povećanju broja sistematizovanih pozicija sudija u Općinskom sudu u Gračanici za jednu poziciju, u skladu sa zaključkom koji je usvojen na sjednici 03. i 04. septembra 2025. godine, odnosno odobrava se povećanje sa pet na šest pozicija sudija (uključujući i predsjednika suda).

· Odjel za imenovanje i napredovanje se zadužuje da pripremi i dostavi navedenu odluku Općinskom sudu u Gračanici i Ministarstvu pravosuđa i uprave Tuzlanskog kantona.

· Konstatuje se da se objava javnog konkursa za popunjavanje ove pozicije sudije u Općinskom sudu u Gračanici može izvršiti tek nakon što predsjednik suda dostavi Visokom sudskom i tužilačkom vijeću Bosne i Hercegovine pismeno izjašnjenje nadležnog ministarstva da su u budžetu obezbijeđena potrebna finansijska sredstva za njihov rad.
Prijedlog Prvostepene disciplinske komisije za produženje roka za okončanje disciplinskog postupka u predmetu, broj: 11-07-6-465/2025 (stari broj: 11-07-6-3641/2024)
· Vijeće je donijelo odluku o produženju roka za okončanje disciplinskog postupka u predmetu, broj: 11-07-6-465/2025 (stari broj: 11-07-6-3641/2024) za dvanaest mjeseci, počev od 09.10.2025. godine.
Informacije o dinamici suđenja u složenim predmetima organizovanog kriminala i visoke korupcije koji su ušli u dvogodišnje planove rješavanja za II kvartal 2025. godine
· Vijeće je usvojilo zaključke u skladu sa prijedlogom Stalne komisije za efikasnost i kvalitet sudova VSTV-a BiH, na način kako je to prezentovano u materijalu za raspravljanje i odlučivanje o predmetnom pitanju.

Analiza stepena provođenja programa rada predsjednika sudova
· Ovlašćuje se Odjel za unapređenje efikasnosti i kvaliteta rada u sudovima da pojedinačne nalaze u pogledu provođenja programa rada dostavi svim predsjednicima sudova obuhvaćenim analizom, te ih informiše da su dostavljeni izvještaji o provođenju programa rada pregledani, kao i da će se uzeti u obzir prilikom eventualnog reizbora, a sve s ciljem ukazivanja na nedostatke u pogledu realizacije prezentiranih programa rada, te ukazivanja na potrebu intenziviranja aktivnosti na ostvarenju nerealizovanih ciljeva.

· Vijeće konstatuje da se, u skladu sa rezultatima analize, nameće nekoliko ključnih zaključaka, a to je: da se u programima rada u značajnom broju slučajeva ne pravi jasna distinkcija između strateških ciljeva i operativnih obaveza, te da su ciljevi često nemjerljivi i bez jasnih pokazatelja učinka. Takođe je uočeno da se kvalitet sudskih odluka nedovoljno prati, a upravljanje rizicima nije razvijeno. Vijeće zadužuje Odjel za unaprjeđenje efikasnosti i kvaliteta rada u sudovima da svim predsjednicima sudova uputi dopis kojim će se skrenuti pažnja na uočene slabosti, a kako bi iste u budućnosti bile ispravljene. 

· Pravilnik o izmjenama Pravilnika o postupanju u slučaju izuzeća glavnog disciplinskog tužioca

· Prijedlog liste imena sudija i tužilaca koji mogu biti određeni za postupanje u disciplinskom predmetu u slučaju izuzeća glavnog disciplinskog tužioca
· Vijeće je usvojilo Odluku o formiranju liste sudija i tužilaca koji mogu biti određeni za postupanje u disciplinskom predmetu u slučaju izuzeća glavnog disciplinskog tužioca.

· Vijeće je usvojilo Pravilnik o izmjenama Pravilnika o postupanju u slučaju izuzeća glavnog disciplinskog tužioca.
Imenovanja:

- Zamjenik glavnog tužioca u Okružnom javnom tužilaštvu u Banja Luci  jedna pozicija;

- Općinski sud u Sarajevu, sudije - 7 pozicija;

- Osnovni sud u Banja Luci, sudije - 3 pozicije;

- Osnovni sud u Prijedoru, sudije - 4 pozicije;

- Okružno javno tužilaštvo u Bijeljini, tužioci - 7 pozicija;

- Okružno javno tužilaštvo u Prijedoru, tužioci - 2 pozicije;

- Okružno javno tužilaštvo u Doboju, tužioci - 3 pozicije;

- Okružno javno tužilaštvo u Banja Luci, tužioci - 3 pozicije;

- Okružni privredni sud u Banja Luci, sudije - 2 pozicije;

- Razmatranje donesene odluke Vijeća o imenovanju tužioca Kantonalnog tužilaštva Tuzlanskog kantona
· Vijeće je imenovalo Selmu Beširević za sudiju Općinskog suda u Sarajevu.

· Vijeće je imenovalo Eminu Čaušević za sudiju Općinskog suda u Sarajevu.

· Vijeće je imenovalo Anesa Nanića za sudiju Općinskog suda u Sarajevu.

· Vijeće je imenovalo Atu Bandić za sudiju Općinskog suda u Sarajevu.

· Vijeće je imenovalo Edina Čengića za sudiju Općinskog suda u Sarajevu.

· Vijeće je imenovalo Enu Granić Čizmo za sudiju Općinskog suda u Sarajevu.

· Vijeće je imenovalo Biljanu Janković za glavnu tužiteljicu u Okružnom javnom tužilaštvu u Banja Luci.

· Vijeće je imenovalo Branku Javorski Mitrović za sudiju Osnovnog suda u Banja Luci.

· Vijeće je imenovalo Dragana Pavičića za sudiju Osnovnog suda u Banja Luci.

· Vijeće je imenovalo Kajdić Veldinu za sudiju Osnovnog suda u Banja Luci.

· Vijeće je imenovalo Marka Majkića za sudiju Osnovnog suda u Prijedoru.

· Vijeće je donijelo odluku o ponavljanju javnog konkursa za dvije pozicije sudije Osnovnog suda u Prijedoru.

· Vijeće je donijelo odluku o poništenju javnog konkursa za jednu poziciju sudije Osnovnog suda u Prijedoru.

· Vijeće je imenovalo Veru Šarić za sutkinju Okružnog privrednog suda u Banja Luci.

· Vijeće je imenovalo Milku Popović za sutkinju Okružnog privrednog suda u Banja Luci.

· Vijeće je imenovalo Nikolinu Trifković za tužiteljicu Okružnog javnog tužilaštva u Bijeljini.

· Vijeće je imenovalo Biljanu Pelemiš za tužiteljicu Okružnog javnog tužilaštva u Bijeljini.

· Vijeće je imenovalo Biljanu Vasiljević za tužiteljicu Okružnog javnog tužilaštva u Bijeljini.

· Vijeće je imenovalo Draganu Rikanović za tužiteljicu Okružnog javnog tužilaštva u Bijeljini.

· Vijeće je donijelo odluku o ponavljanju javnog konkursa za tri (3) pozicije tužioca Okružnog javnog tužilaštva u Bijeljini.

· Vijeće je imenovalo Bojanu Laćman za tužiteljicu Okružnog javnog tužilaštva u Prijedoru.

· Vijeće je donijelo odluku o ponavljanju javnog konkursa za jednu poziciju tužioca Okružnog javnog tužilaštva u Prijedoru.

· Vijeće je imenovalo Vesnu Tubić za tužiteljicu Okružnog javnog tužilaštva u Doboju.

· Vijeće je imenovalo Tanju Rosuljaš za tužiteljicu Okružnog javnog tužilaštva u Doboju.

· Vijeće je donijelo odluku o ponavljanju javnog konkursa za jednu poziciju tužioca Okružnog javnog tužilaštva u Doboju.

· Vijeće je imenovalo Igora Bajića za tužioca Okružnog javnog tužilaštva u Banja Luci.

· Vijeće je imenovalo Nikolinu Božičković za tužiteljicu Okružnog javnog tužilaštva u Banja Luci.

· Vijeće je imenovalo Jasmina Mehmedovića za tužioca Okružnog javnog tužilaštva u Banja Luci.
Napomena: Vijeće je stavilo van snage prethodno donesenu odluku o imenovanju Envera Hodžića za sudiju Općinskog suda u Sarajevu i konstatovalo da se poništavaju ostvareni rezultati navedenog kandidata na intervjuu i ukupan rezultat navedenog kandidata, te da se postupak imenovanja za navedenu poziciju vraća u fazu provođenja intervjua pred nadležnom komisijom, zbog postojanja okolnosti iz člana 32s. a usljed propusta člana Vijeća da blagovremeno postupi u skladu sa članom 32u. Poslovnika VSTV-a BiH.
Prestanak mandata:

- sudije i predsjednika Kantonalnog suda u Tuzli;

- sudije Kantonalnog suda u Zenici;

- sudije Okružnog suda u Doboju;

- sudije Kantonalnog suda u Bihaću.
· Vijeće je donijelo odluku da Indiri Hadžimehmedović, sudiji i predsjednici Kantonalnog suda u Tuzli, prestaje mandat sudije i predsjednice tog suda, sa danom 31.10.2025. godine, radi odlaska u penziju.

· Vijeće je donijelo odluku da Albisi Kapić, sudiji Kantonalnog suda u Zenici, prestaje mandat sudije tog suda, sa danom 24.10.2025. godine, radi odlaska u penziju.

· Vijeće je donijelo odluku da Vojki Prešić, sudiji Okružnog suda u Doboju, prestaje mandat sudije tog suda, sa danom 01.11.2025. godine, radi odlaska u penziju.

· Vijeće je donijelo odluku da Rusmiri Kudić, sudiji Kantonalnog suda u Bihaću, prestaje mandat sudije tog suda, sa danom 26.09.2025. godine, zbog podnošenja ostavke. 

Donošenje odluke o preuzimanju dužnosti:

- Tužilaca u Kantonalno tužilaštvo Kantona Sarajevo;

- Tužioca u Federalno tužilaštvo Federacije BiH;

- Zamjenika glavnog tužioca Kantonalnog tužilaštva Unsko-sanskog kantona i

- Sudije u Kantonalnom sudu u Tuzli.
· Vijeće je donijelo odluku da Medini Džerahović, imenovanoj na poziciju tužioca u Federalnom tužilaštvu Federacije BiH, Muhamedu Tulumoviću, imenovanom na poziciju sudije u Kantonalnom sudu u Tuzli, Nedžidi Kunić, imenovanoj na poziciju tužioca u Kantonalnom tužilaštvu Kantona Sarajevo, Kemalu Kapiću, imenovanom na poziciju zamjenika glavnog tužioca Kantonalnog tužilaštva Unsko-sanskog kantona i Emilu Pinkasu, imenovanom na poziciju tužioca u Kantonalnom tužilaštvu Kantona Sarajevo, mandat počinje 06. oktobra 2025. godine.

Napomena: Vijeće će o eventualnom imenovanju vršioca dužnosti predsjednika Općinskog suda u Tuzli odlučiti putem telefonskog, odnosno elektronskog glasanja.
Dopis Delegacije Evropske unije u vezi sa vanjskim praćenjem rada Odjela za provođenje postupka po izvještajima kao i praćenje disciplinskih postupaka
· Tačka skinuta sa prijedloga dnevnog reda.
Prezentacija Programa za osnaživanje demokratija na Zapadnom Balkanu (DEP): „Integritet u pravosuđu (JI)“
· Vijeće je konstatovalo da je za odlučivanje o davanju eventualne saglasnosti na predmetni projektni prijedlog u istom nužno precizirati koje konkretno projektne aktivnosti projekat podrazumijeva, naročito iz razloga što dostavljena prezentacija nije u cjelosti usklađena sa narativnim dijelom projektnog prijedloga. Takođe, Vijeće izražava rezervu u odnosu na činjenicu da projektnim prijedlogom nije planirano uključivanje pravosudnih institucija sa sjedištem u Republici Srpskoj, imajući u vidu dugogodišnje iskustvo Posebnog odjela za suzbijanje korupcije, organizovanog i najtežih oblika privrednog kriminala u okviru Republičkog javnog tužilaštva Republike Srpske, kao i u odnosu na optimalnost planiranih edukativnih aktivnosti za nosioce pravosudne funkcije iz pravosudnih institucija sa sjedištem u Federaciji Bosne i Hercegovine, kako u pogledu sadržaja planiranih obuka, tako i u odnosu na očekivane rezultate ovih aktivnosti, iz razloga što je Vijeće, naročito u odnosu na nosioce pravosudne funkcije u Posebnom odjelu za postupanje po krivičnim djelima korupcije, organizovanog i međukantonalnog kriminala Vrhovnog suda Federacije BiH i Posebnom odjelu Federalnog tužilaštva Federacije BiH, imenovalo sudije i tužioce sa značajnim iskustvom u predmetnoj oblasti.
Izvještaj o radu na predmetima ratnih zločina za period 01.01.-30.6.2025. godine
· VSTV BIH naglašava značaj podrške EU u jačanju materijalnih i ljudskih kapaciteta pravosudnih institucija za procesuiranje predmeta ratnih zločina, te naglašava važnost osiguranja novčanih sredstava za nastavak projektnih aktivnosti Projekta „Unapređenje rada na predmetima ratnih zločina u BiH“ u okviru IPA 2025 državnog paketa pomoći, što će osigurati kontinuitet efikasnog procesuiranja predmeta ratnih zločina i dosljednu implementaciju Revidirane državne strategije za rad na predmetima ratnih zločina. Kako se ne bi ugrozili ljudski kapaciteti sudova i tužilaštava, te ostvareni rezultati i dinamika provedbe Revidirane državne strategije, podrška EU pravosuđu BiH u procesuiranju predmeta ratnih zločina je nužna.

· VSTV BiH naglašava važnost produženja roka iz Revidirane državne strategije za rad na predmetima ratnih zločina, s obzirom da je prema statističkim pokazateljima očigledno da se predmeti ratnih zločina neće okončati do kraja 2025. godine, kada ističe rok za provedbu strateških ciljeva.

· U kontekstu efikasnosti postupanja tužilaštava, VSTV BiH konstatuje smanjen stepen realizacije Planova rada za prvih šest (6) mjeseci 2025. godine. S tim u vezi se nalaže glavnim tužiocima unapređenje dinamike procesuiranja i ostvarenje višeg stepena realizacije do kraja 2025. godine. 

· VSTV BIH poziva sve glavne tužioce i predsjednike sudova da nastave sa primjenom opštih i pojedinačnih akata VSTV-a BiH, odluka i zaključaka VSTV-a BiH i Nadzornog organa, a sve u svrhu realizacije ciljeva utvrđenih Revidiranom državnom strategijom za rad na predmetima ratnih zločina.
Razno

